
Aqrar sahəyə dövlət dəstəyi davamlıdır

(əvvəli 1-ci səhifədə)

Binanın hündürlüyü 12 metr olan fo-
yesində “Əbədiyyət” kompozisiyası nü-
mayiş olunur. Kompozisiyanın müəllifi 
rəssam-heykəltaraş Rəşad Mehdiyevdir.

Üç hissədən ibarət olan kompozisi-
yanın rəmzi motivi Azərbaycan xalqının 
ümummilli lideri, müstəqil Azərbaycan 
dövlətinin qurucusu, görkəmli dövlət xa-
dimi Heydər Əliyevin anadan olmasının 
100 illiyini əks etdirir.

Kompozisiyada Azərbaycan xalqının 
həyat fəlsəfəsinə uyğun əbədi dəyərləri, 
qalib insan ruhunu, zəhməti və bərəkə-
ti, dayanıqlılığı nümayiş etdirən ideyalar 
əksini tapıb. Mərkəzdə Heydər Əliyevin 
büstü olan kompozisiyada ağacın bu-
daqları səmaya və sonsuzluğa doğru 
ucalır. Kufi üslubunda xüsusi bir nizam-
la yaradılan şəbəkə səmanı ifadə edir. 
Səmada ümummilli liderin anadan ol-
masının 100 illiyini əks etdirən 100 ul-
duz parlayır.

Ağacla bərabər səmaya ucalan sü-
tunlar ərzaq təhlükəsizliyinin dayanıqlı-
lığını təcəssüm edir. Ağacın budaqları 
kompozisiyanın sağına  qələbə və sül-
hün bərqərar olduğu bərəkətli torpaqlar 
əks edilmiş rəsmə doğru uzanır. Yağlı 
boya ilə işlənən əsərdə əzəmətli dağın 
və geniş buğda zəmisinin üzərindən sə-
maya doğru pərvazlanan göyərçinlər 44 
günlük Vətən müharibəsində qazanılan 
Qələbəni müjdələyir.

“Əbədiyyət” kompozisiyasının sol 
hissəsində torpaqlarımızda yetişən 
nemətləri təqdim edən insan əlləri hey-
kəli əks etdirilib. Bərəkət və zəhməti 
təcəssüm etdirən əllər ağacın budaqla-
rından qidalanır.

Qeyd edildi ki, burada ümummilli 
liderə həsr olunan xüsusi “Heydər Əli-
yev-100” guşəsi də yaradılıb. Bu il xalqı-
mız müasir Azərbaycanın qurucusu ulu 
öndər Heydər Əliyevin 100 illik yubileyi-

ni qeyd edir. Ulu öndərin Azərbaycanda 
aqrar sahənin inkişafı ilə bağlı gördüyü 
işlər guşədə geniş əks olunub.

Nazirliyin yeni binası ilə tanışlıq za-
manı qeyd olundu ki, 215 otaqdan ibarət 
işçi mərtəbələrdə əməkdaşların fəaliy-
yəti üçün hər cür şərait yaradılıb. Binada 
nazirliyin Elektron İdarəetmə Mərkəzi 
üçün xüsusi otaq və müasir multimedia 
vasitələri ilə təchiz olunan konfrans və 
iclas zalları, həmçinin müxtəlif təyinatlı 
iclas otaqları, yeməkxana var. Diqqətə 
çatdırıldı ki, ərazidə 170 avtomobil yer-
lik dayanacaq yaradılıb.

***
Qeyd edək ki, ölkəmizdə kənd 

təsərrüfatına dövlət dəstəyinin güclən-
dirilməsi, aqrar sığorta mexanizminin 
tətbiqi aqrar sahənin dinamik inkişafı-
na müsbət təsirini göstərir. Bunun nə-
ticəsidir ki, 2022-ci ildə Azərbaycanda 
kənd təsərrüfatı məhsulları istehsalının 
həcmi 3,4  faiz artıb. Artım dinamikası 
2023-cü ilin ilk dörd ayında da qorunub 
saxlanılıb. Həmin müddətdə ölkədə 
kənd təsərrüfatı məhsulları istehsalı-
nın həcmində ötən ilin müvafiq dövrü 
ilə müqayisədə 3,5 faiz artım qeydə 
alınıb. 

Subsidiyaların Elektron Kənd Təsər-
rüfatı İnformasiya Sistemi vasitəsilə ve-
rilməsi, aqrar sahədə rəqəmsallaşma 
səviyyəsinin ildən-ilə artmasını təmin 
edir. Aqrar sahəyə dair müasir innova-
siyalar və texnologiyalara, texnoloji ye-

niliklərə, kənd təsərrüfatı texnikasına, 
damazlıq heyvanlara əlçatanlığın təmin 
edilməsi, gübrə bazarının liberallaşdırıl-
ması sağlam rəqabət mühitinin forma-
laşmasına səbəb olub. 

Məhsul istehsalının artması kənd 
təsərrüfatı məhsullarının ixrac potensi-
alını yüksəldib. Belə ki, ötən il ölkəmiz-
dən xarici bazarlara 886,1 milyon ABŞ 
dolları dəyərində kənd təsərrüfatı məh-
sulu çıxarılıb. İxracın həcmi əvvəlki illə 
müqayisədə 1 faiz artıb. 

AZƏRTAC

Azərbaycan Respublikasının Prezidenti 
Zati-aliləri cənab İlham Əliyevə

Əs-səlamu aleykum va rahmatul-
lahi va barakatuhu. 

Dost Azərbaycanın milli bayramı  
Müstəqillik Günü münasibətilə ati-ali-
nizə böyük məmnuniyyətlə ən səmimi 
təbriklərimi çatdırıram. Sizə möhkəm 
cansağlığı və uğurlar, dost xalqınıza 
davamlı tərəqqi və firavanlıq arzulayı-
ram.

Bu xoş fürsətdən istifadə edərək, 
ölkələrimiz və xalqlarımız arasında 
münasibətləri möhkəmləndirmək, birgə 
əməkdaşlıq əlaqələrini inkişaf etdirmək 
əzmində olduğumu vurğulayıram.

Dərin hörmətlə,

Ə d llətif Camal RƏŞİ ,  
İraq Re li a n n rezidenti 

***
Zati-aliləri
Milli bayramınız  Müstəqillik Günü 

münasibətilə Sizə və dost Azərbaycan 
xalqına ən səmimi təbriklərimi çatdırı-
ram.

Məmnunluqla bildirirəm ki, birgə 
səylərimiz sayəsində qarşılıqlı fay-
dalı ikitərə i əməkdaşlığımız müxtəlif 
sahələrdə daha da güclənir. Həmçinin 
inanıram ki, ikitərə i əməkdaşlıq kənd 
təsərrüfatı, nəqliyyat və turizm sahələ-
rində də genişlənərək daha da möh-
kəmlənəcəkdir.

Bu fürsətdən istifadə edərək, Sizə 
münasib olan vaxtda ati-alinizi Monqo-
lustana səfərə dəvət etmək istəyirəm.

ati-aliləri cənab Prezident, Sizə 
möhkəm cansağlığı və firavanlıq, dost 
Azərbaycan xalqına isə rifah arzulayı-
ram.

Dərin hörmətlə,
U naaqi n XÜR LSÜX,   

M nq l tan n rezidenti 

***
Zati-aliləri

lkənizin milli bayramı  Müstəqillik 
Günü münasibətilə Sizə, Azərbaycan 
hökumətinə və xalqına Avstraliya hö-
kuməti və xalqı adından ən səmimi təb-
riklərimi və xoş arzularımı çatdırıram.

Əminəm ki, ölkələrimiz arasındakı 
dostluq əlaqələri növbəti illərdə də inki-
şaf edəcəkdir. 

Dərin hörmətlə,
e id C n H RLİ,  

A trali a İttifaq n n eneral  
Q ernat r  

***
Zati-aliləri
Azərbaycan Respublikasının 

Müstəqillik Günü münasibətilə Sizə ən 
səmimi təbriklərimi çatdırıram. Sizə 
möhkəm cansağlığı, xoşbəxtlik, ölkə-
nizə və xalqınıza əmin-amanlıq, uğur-
lar, rifah diləyirəm. 

ati-aliləri, Sizə olan ən yüksək ehti-
ramımı qəbul edin.

Hörmətlə,

Maha VA İRALONQ ORN, 
Tailand n ral  

Zati-aliləri
Azərbaycanın milli bayramı  

Müstəqillik Günü münasibətilə Sizə sə-
mimi təbriklərimi çatdırmaqdan məm-
nunluq duyuram.

Fürsətdən istifadə edərək, ati-ali-
nizə xoşbəxtlik və möhkəm cansağlığı, 
dost Azərbaycan xalqına isə davamlı 
tərəqqi və rifah arzulayıram.

Hörmətlə,

He təm in Tariq Al SƏİ ,  
Oman n S ltan

***
Zati-aliləri
Azərbaycan Respublikasının milli 

bayramı  Müstəqillik Günü münasibə-
tilə Sizə ən səmimi təbriklərimi çatdır-
maqdan şərəf duyuram.

Eyni zamanda, qardaş Azərbaycan 
xalqına firavanlıq və rifah arzulayıram.

Hörmətlə, 

L i  ABİNA R,  
mini an Re li a n n 

 rezidenti 

***
Zati-aliləri
Uruqvay xalqı və hökuməti adın-

dan, şəxsən öz adımdan Azərbaycanın 
Müstəqillik Günü münasibətilə ən səmi-
mi təbriklərimi, həmçinin əziz xalqınıza 
sülh və firavanlıq arzularımı qəbul edin.

Qeyd etmək istəyirəm ki, ölkələrimiz 
arasında çox gözəl ikitərə i münasibətlər 
yaranıb. Bu münasibətlərin iqtisadi, siya-
si, mədəni əməkdaşlıq zəminində daha 
da möhkəmlənəcəyinə tam əminəm.

Cənab Prezident, fürsətdən istifadə 
edərək, Sizə ən yüksək ehtiramımı bil-
dirirəm.      

L i  La al e OU,  
Ur q a  Şərq Re li a n n 

rezidenti

***
Zati-aliləri, hörmətli Prezident  

İlham Əliyev
Azərbaycan Respublikasının milli 

bayramı  Müstəqillik Günü münasi-
bətilə Bəhreyn Krallığının hökuməti 
və xalqı adından, şəxsən öz adımdan 
Sizə səmimi təbriklərimizi və ən xoş 
arzularımızı çatdırmaqdan məmnun-
luq duyuram. ati-alinizə cansağlığı və 
səadət, Azərbaycan Respublikasının 
dost xalqına davamlı tərəqqi və rifah 
diləyirəm.

ati-aliləri, yüksək ehtiramımı qəbul 
edin.

Hörmətlə,

Salman in Həməd  
Al XƏLİFƏ,  

Bəhre n rall n n  
əliəhdi ə Ba  naziri

Latviya Respublikasının yeni seçilmiş Prezidenti  
Zati-aliləri cənab Edqars Rinkeviçsə

Hörmətli cənab Rinkeviçs,
Latviya Respublikasının Prezidenti 

vəzifəsinə seçilməyiniz münasibətilə 
Sizi ürəkdən təbrik edirəm.

Biz Azərbaycan Latviya münasibət-
lərinə xüsusi əhəmiyyət veririk. Əminəm 
ki, ölkələrimiz arasında ənənəvi dostluq 
münasibətləri xalqlarımızın mənafelə-
rinə uyğun olaraq bundan sonra da 
müvəffəqiyyətlə davam edəcək, strateji 
tərəfdaşlığımız və səmərəli əməkdaşlı-

ğımız daha da genişlənəcəkdir.
Sizə möhkəm cansağlığı, xoşbəxt-

lik, dost Latviya xalqının rifahı naminə 
qarşıdakı fəaliyyətinizdə uğurlar arzula-
yıram.

Hörmətlə,

İlham ƏLİ V, 
 Azər a an Re li a n n 

rezidenti
Bakı şəhəri, 6 iyun 2023-cü il

Nigeriya Federativ Respublikasının Prezidenti  
Zati-aliləri cənab Asivaju Bola Ahmed Tinubuya
Hörmətli cənab Prezident,
Nigeriya Federativ Respublikasının 

Prezidenti kimi fəaliyyətə başlamağı-
nız münasibətilə Sizi ürəkdən təbrik 
edirəm.

İnanıram ki, Azərbaycan Nigeriya 
münasibətlərinin xalqlarımızın məna-
felərinə uyğun olaraq dostluq məcra-
sında inkişafı, Qoşulmama Hərəkatı 
və İslam Əməkdaşlıq Təşkilatı da daxil 
olmaqla çoxtərə i təsisatlarda səmərə-
li əməkdaşlığımızın bundan sonra da 

davam etdirilməsi yolunda birgə səylər 
göstərəcəyik.

Sizə möhkəm cansağlığı, xoşbəxt-
lik, dost Nigeriya xalqının rifahı naminə 
qarşıdakı məsul fəaliyyətinizdə uğurlar 
diləyirəm.

Hörmətlə, 

İlham ƏLİ V, 
 Azər a an Re li a n n 

rezidenti
Bakı şəhəri, 6 iyun 2023-cü il

Azərbaycan Respublikasında qida təhlükəsizliyi sahəsində fərqlənən 
bir qrup şəxsin “Tərəqqi” medalı ilə təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu mad-

dəsinin 23-cü bəndini rəhbər tutaraq qərara alıram:
Azərbaycan Respublikasında qida təhlükəsizliyi sahəsin-

də səmərəli fəaliyyətinə görə aşağıdakı şəxslər “Tərəqqi” me-
dalı ilə təltif edilsinlər:

Ağayev Asəf Azad oğlu
Ələkbərov Malik Mürsəl oğlu
Əliyeva İlahə Mirsə-Əli qızı
Əliyeva Tamilla Aliyevna

Hacıyeva Aytən Tofiq qızı
Hümbətov Sirac Mərfət oğlu
İbrahimov İsmayıl Nadir oğlu
Məmmədov Sadiq Ərzuman oğlu

eynalov Nizami Əkbər oğlu.

İlham ƏLİ V,  
Azər a an Re li a n n rezidenti

Bakı şəhəri, 6 iyun 2023-cü il

eyd  ərara edilmiş əlavələrin tam mətni ilə .nk.gov.az və .xalqqazeti.com saytlarında tanış ola bilərsiniz.

Azərbaycan Respublikası Nazirlər Kabinetinin Qərarı
 180         Bakı şəhəri, 2 iyun 2023-cü il

“İ aldan azad edilmi  ərazilərdə 
i teh al fəali əti ilə mə l lan a
hi arlara mm nal idmətlərdən 
ele tri  ener i i, tə ii qaz,  tə hi

zat  ə t llant  lar n n a d lma  
idməti  i tifadə ə rə mali ə ar

d m n n dənilmə i qa da ”n n  tə
diq edilmə i haqq nda 

“İşğaldan azad edilmiş ərazilərdə 
istehsal fəaliyyəti ilə məşğul olan sa-
hibkarlara kommunal xidmətlərdən 
istifadəyə görə maliyyə yardımı göstə-
rilməsi haqqında” Azərbaycan Res-
publikası Preziden-tinin 2023-cü il 1 
may tarixli 2131 nömrəli Fərmanının 
2.1-ci bəndinin icrasını təmin etmək 
məqsədilə Azərbaycan Respublikasının           
Nazirlər Kabineti qərara alır:

1. “İşğaldan azad edilmiş ərazilər-
də istehsal fəaliyyəti ilə məşğul olan 
sahibkarlara kommunal xidmətlərdən 
(elektrik enerjisi, təbii qaz, su təchizatı 
və tullantı sularının axıdılması xidməti) 
istifadəyə görə maliyyə yardımının ödə-
nilməsi qaydası” təsdiq edilsin (əlavə 
olunur).

2. Azərbaycan Respublikasının İq-
tisadiyyat Nazirliyi kommunal xidmət-
lərdən (elektrik enerjisi, təbii qaz, su 
təchizatı və tullantı sularının axıdılması 
xidməti) istifadəyə görə bu Qərara uy-
ğun olaraq maliyyə yardımı alan işğal-
dan azad edilmiş ərazilərdə istehsal 
fəaliyyəti ilə məşğul olan sahibkarların 
uçotunun aparılmasını təmin etsin.

3. Azərbaycan Dövlət Su Ehtiyatları 
Agentliyi, Azərbaycan Respublikasının 
Dövlət Neft Şirkəti, “Azərenerji” Açıq 
Səhmdar Cəmiyyəti və “Azərişıq” Açıq 
Səhmdar Cəmiyyəti bu Qərardan irəli 
gələn məsələləri həll etsinlər.

4. Bu Qərarda dəyişiklik Azərbay-
can Respublikası Prezidentinin 2002-ci 
il 24 avqust tarixli 772 nömrəli Fərma-
nı ilə təsdiq edilmiş “İcra hakimiyyəti 
orqanlarının normativ hüquqi aktlarının 
hazırlanması və qəbul edilməsi qaydası 
haqqında Əsasnamə”nin 2.6-1-ci bən-
dinə uyğun edilə bilər. 

Əl  ƏSƏ OV, 
 Azər a an Re li a n n  

Ba  naziri

Azərbaycan Respublikası Nazirlər Kabinetinin Qərarı
 181         Bakı şəhəri, 5 iyun 2023-cü il

Azər a an Re li a  Nazirlər 
a inetinin 20  il 2  a rel tari li 

 n mrəli Qərar  ilə tə diq edilmi  
“ mr   mlar n n mə lə ləri”ndə 
də i i li  edilmə i arədə

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan Res-

publikasının Nazirlər Kabineti qərara alır:
Azərbaycan Respublikası Nazirlər 

Kabinetinin 2016-cı il 26 aprel tarixli 168 
nömrəli Qərarı (Azərbaycan Respubli-
kasının Qanunvericilik Toplusu, 2016,  

 4, maddə 823  2018,  8, maddə 
1797  Azərbaycan Respublikası Nazirlər 
Kabinetinin 2023-cü il 4 fevral tarixli 35 

nömrəli Qərarı) ilə təsdiq edilmiş “Gömrük 
yığımlarının məbləğləri”nin 2.4-cü bəndi 
ləğv edilsin.

Əl  ƏSƏ OV, 
 Azər a an Re li a n n  

Ba  naziri

Müdafiə Nazirliyi:  
Mövqelərimiz atəşə tutulub

İyunun 6-sı saat 11:40-dan saat 16:50-dək Ermənistan silahlı qüvvələrinin bölmələri 
Basarkeçər rayonunun Qaraiman yaşayış məntəqəsi istiqamətində yerləşən mövqelərindən 
Ordumuzun Daşkəsən rayonunun Astaf yaşayış məntəqəsi istiqamətində yerləşən 
mövqelərini atıcı silahlardan fasilələrlə atəşə tutub.

Bundan başqa, saat 16:25 radələrin-
də Rusiya sülhməramlılarının müvəqqəti 
yerləşdiyi Azərbaycan ərazisindəki qey-
ri-qanuni erməni silahlı dəstələrinin üzv-
ləri tərəfindən Azərbaycan Ordusunun 
Ağdam rayonu istiqamətində yerləşən 

mövqeləri də atəşə tutulub.
Bölmələrimiz tərəfindən qeyd olunan 

bütün istiqamətlərdə adekvat cavab təd-
birləri görülüb.

